
ԵՎՐՈՊԱԿԱՆ ՄԻՈՒԹՅԱՆ ԱՆԴԱՄ ՊԵՏՈՒԹՅՈՒՆՆԵՐԻ ԵՎ ԵՎՐՈՊԱԿԱՆ ՄԻՈՒԹՅԱՆ ՇԵՆԳԵՆՅԱՆ ԴՐՈՒՅԹՆԵՐԸ ԿԻՐԱՌՈՂ ԵՎՐՈՊԱԿԱՆ ՄԻՈՒԹՅԱՆ ՈՉ ԱՆԴԱՄ ՊԵՏՈՒԹՅՈՒՆՆԵՐԻ ՔԱՂԱՔԱՑԻՆԵՐԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՈՒՏՔԻ ՎԻԶԱՅԻ ՊԱՀԱՆՋԻՑ ԱԶԱՏԵԼՈՒ ՄԱՍԻՆ 
-------------------------------------------------------------------------------------------------
 «Օտարերկրացիների մասին» Հայաստանի Հանրապետության մասին օրենքի 9-րդ հոդվածի 5-րդ մասի համաձայն՝ Հայաuտանի Հանրապետության կառավարությունը ո ր ո շ ու մ  է.

1. Եվրոպական միության անդամ պետությունների ` Ավստրիայի, Բելգիայի, Բուլղարիայի, Գերմանիայի, Դանիայի, Էստոնիայի, Իռլանդիայի, Իսպանիայի, Իտալիայի, Լատվիայի, Լեհաստանի, Լիտվայի, Լյուքսեմբուրգի, Կիպրոսի, Հունաստանի, Հունգարիայի, Մալթայի, Մեծ Բրիտանիայի և Հյուսիային Իռլանդիայի Միացյալ Թագավորության, Նիդերլանդների, Շվեդիայի, Չեխիայի, Պորտուգալիայի, Ռումինիայի, Սլովակիայի, Սլովենիայի, Ֆինլանդիայի, Ֆրանսիայի, և Եվրոպական միության շենգենյան դրույթները (Schengen Acquis) կիրառող` Եվրոպական միության ոչ անդամ հետևյալ պետությունների` Իսլանդիայի, Լիխտենշտեյնի, Նորվեգիայի և Շվեյցարիայի  քաղաքացիների համար սահմանել առանց մուտքի վիզայի այցելությունների ռեժիմ 2013թ. հունվարի 10-ից: 

2. Սահմանել, որ սույն որոշման 1-ին կետում նշված պետությունների քաղաքացիներն առանց մուտքի վիզայի կարող են գտնվել Հայաստանի Հանրապետության տարածքում  «Օտարերկրացիների մասին» Հայաստանի Հանրապետության մասին օրենքի 7-րդ հոդվածի 1-ին մասով սահմանված ժամկետով: 

3. Հայաստանի Հանրապետության արտաքին գործերի նախարարին` սույն որոշման մասին ծանուցել սույն որոշման 1-ին կետում նշված պետություններին:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
Զեկուցող` Զ. Մնացականյան

